
  యు ద్ధ కాం డ ము





తూణీర యుగళుఁడై - తోడనే వచ్చి 

యన్న చెంగట సుమి - త్రాత్మజుఁడుండె 

నన్నెలవున నుండె - యర్కనందనుఁడు 

దనుజ వాయుజులు చెం - తనె యుండి రట్టి 

మనువంశమణి విన - మర్కటోత్తములు

కిలకిలారావ సం - కీర్ణాట్టహాస 

కలకలంబుల లంక - కలగుండు వడియె ! 

అగచరోత్తములచే - యనుమతుల్ గాంచి 3440

నగములు తరువులు - న్నతభుజాగ్రముల 

ధరియించి వానరో - త్తములు లగ్గలకుఁ 

బరిగొని లంకపైఁ - బరువులెత్తంగ 

నల త్రికూటాద్రి మ - ధ్యప్రదేశమున 

నలరొంది శతయోజ - నాయతం బగుచుఁ 

బది యోజనంబుల - పఱపుతోఁ జాల 

కుదురైన సౌవర్ణ - కూటంబు మీద 

విలసిల్లి కోటభా - వించి యన్నడుమ 

బలువైన వేయిగం - బములచే నమరు 

దానవవిభుని సౌ - ధముఁజూచి దనుజ 3450

సైనిక బిరుదధ్వ - జంబులు గాంచి 

పూచికాచి ఫలించి - పొదలి మిన్నంది

యాచుట్టు నున్నవ - నాళి వీక్షించి 

పురము సింగార మ -బ్బురపాటు వెనుప 

ధరణిజ రమణుఁడు - తలయెత్తిచూచి

